
23. februar 2024
Til Uttanrikis- og Vinnumalaradid

Hoyringarskriv: Uppskot til I@gtingslog um burdardygga ferdavinnu (Ferdavinnuldgin)

Yvirskipad er talan um eitt gott uppskot, sum eg meti fer at taena vanliga borgaranum i Feroyum
veel.

Tad er umradandi at tryggja folkinum raett at ganga i egnum landi, og tad hevur stéran tydning at
faa ounniligu gjaldsportrini burtur.

Umradandi at tryggja raettin at ferdast i nattdruni

Eg fegnist serliga um grein 3 i I6garuppskotinum “Vid teimum avmarkingum og skyldum, sum eru
dasettar i hesi lpgtingslog, i reglum, givnar vid heimild i hesi Iggtingslog ella i @8rum Iggtingslégum
og fyriskipanum, er einum og hvgrjum fritt at ferdast uttangards og fram vid strondini.”

Tad er sera tiltrongt, at raetturin at ferdast i feroysku natturuni verdur stadfestur i 16g.

Négv lond i Evropa og flestu grannalondini hava tryggjad raettin at ferdast og uppihalda seg i
natturuni. Raetturin er galdandi baedi fyri landsins ibdgvar og utlendingar.

Fgroyingar hava drugva sidvenju at ganga i haganum — baedi i arbeidsgrindum, at ferdast millum
bygdir og bert fyri at njota nattdruna. Ikki so faar yrkingar, sangir, bgkur og malningar eru komin
burturdr vitjanum i nattaruni. Hesa sidvenju skulu vit verja. Hon er trygdin fyri, at uppvaksandi
ettarlidid faer kunnleika og tokka til natturuna. Fordingar styggja og fremmandagera.

Hvat verdur oydilagt?

Nakrir festarar og ognarar eru 6nggdir um uppskotid og vilja vera vig, at tad fer at oydileggja
natturu, landbunad, mentan, bygdir, privata initiativid - ja hetta er sum at tvangsflyta félk, var tad
onkur sum hétti vid. Vit fara at faa milliénir av folki i feroysku hagarnar, ja upp i 10 milliardir av
félki, vil onkur annar vera vid. Uppskotid fer at skrykkja beinini undan gllum vinnuligum virksemi
uti um landid, hevur eisini verid sagt i kjakhitanum seinastu vikurnar. Og so eru tad tey, sum siga at
félk hava onki at gera i haganum, og ongin eigur at fara it um bggardarnar, uttan at spyrja um
loyvi.

Eg eri sjalv bygdafélk, havi j@rd og seyd (eri festari i Hesti) og eri sera god vid nattaruna. Og eg eri
pura ésamd vid hesum postulatunum!

Sjalvsagt skulu landsins borgarar kunna leita szer ut i natturuna. Fgroyingar hava altid verid godir
vid natturuna og gingid i haganum. Hesa sidvenjuna eru vit faktisk vid at knusa vid hesum nyggja
rakinum vid gjaldsportrunum og retorikkinum seinastu arini.

Vit hava seinastu tidina dgmir um, at fgroyingar, sum eru farnir sunnudagstur i hagan, eru
meldadir fyri at fara at um bggardarnar. Flestu okkara eru helst samd um, at hetta er pura burtur

ur von og viti. Vanlig hampafélk, sum i mong ar hava gingid ein avisan tein ella vitjad avist stad i
haganum, uppliva knappliga at faa krgv um gjald, ella at tey skulu spyrja um loyvi at fara i hagan.
Er tad nakad, sum fer at oydileggja okkara mentan, okkara fatan av at vera fgroyingar og okkara
alsk til natturuna, so er tad just slikir tilstandir, at félk ikki longur tora Ut i natttruna. Ti hastar tad
at I6gartryggja raettin at vera i nattaruni!

Eg havi eitt sindur torfgrt at skilja, hvat gerst @drvisi hja okkum, hava jord um hendi. Vit hava
framvegis moguleika at reka landbunadarvirksemi, sum vaelsaktans var ti vit valdu at yvirtaka
festibraevid ella keypa/arva jgrdina. Vit hava eisini mgguleika at reka ferdavinnuvirksemi vid at
veita teenastur so sum ferdaleidaravirksemi, selja mat o.a.

Logaruppskotid nevnir tydiliga, at folk skulu taka fyrilit “so at tey ikki eru eigara, brikara, fenadi,
ndtturu, mentanararvi ella @drum at skada ella til ampa”, sum tad stendur i grein 4”. Eisini okkara
grannalond hava tilsvarandi reglur um at fara vael um og ikki at vera nattdruni at meini.

At ganga skal ikki vera upp a nadi

At eg eri festari ella at min familja hevur ognarjerd skal ikki vera ein heimild til at ekskludera onnur
i haganum. Festibraevid ella ognarbraevid gevur teer ratt til at hava eitt dvist tal av seydi i haganum
og nekur asett lunnindi. Eftir minum tykki er tad 6metaliga nasadjarvt og hastért at halda, at fyri ti
at tu hevur nakrar merkur ella gyllin i jgrd, so hevur tu raett til at avgera, hver skal sleppa Gt um
bggardarnar.

Ofta verdur sagt, at tad er ikki neydugt at l6garfesta raettin. Fgroyingar ”skulu sleppa at ganga fritt
og skulu ikki gjalda” verdur ofta sagt. Sjalvandi skulu teir ganga fritt. Hetta skal ikki vera upp a
nakra nadi fra maer sum festara ella einum ognarfélki, sum hevur keypt saer jord og seyd. Raetturin
ma og skal tryggjast i log.

Gjaldsportur — ein boomerangur

Tad tydningarmesta er, at borgarar i Feroyum kunnu ganga fritt i egnum landi. Summi halda tad
vera i lagi, at utlendsk ferdafélk gjalda fyri at fara ut i hagan, og at gjaldid kann inkasserast vid eitt
gjaldsportur/gjaldsskipan a staGnum. Eg eri 6samd. Eg haldi ikki, at vit festarar ella ognarar skulu
hava rzettin at taka gongugjald — hverki fra fgroyingum ella utlendingum. Eftir minum tykki er
hetta ein vandamikil leid.

Gjaldsportur kunnu gerast ein boomerangur baedi fyri landbtnad, bygdirnar og flkid. Tad kann
tykjast freistandi ni. Men vandi er fyri, at um vit knaeseta prinsippid um gongugjald, kann
landbunadarjgrdin enda @ ngkrum heilt faum hondum um ngkur ar. Jgrdin fer at verda keypt
primert vid ti fyri eyga at krevja gongugjald (laett tjentir pengar) og i minni mun fyri sjalvt
landbunadarvirksemid. Spurningurin er so, hvgr fer at eiga jgrdina ta. Hotelleigarar? Reidarar?
Utlendingar vid fgroyskum stramonnum? Vit kunnu hdskiliga spyrja, hvar valdid og raettindini hja
bygdini og teimum lokalu verdur? Hvussu verdur vid atgongdini hja teimum lokalu til nattGruna
rundan um bygdina?

Ti meti eg, at gjaldsportur/gongugjald kunnu vera ein stér hottan moti okkara mentan, nattdru og
landbunadarvirksemi. Tad er at fegnast um, at grein 12 i I6gini leggur upp til at banna gjaldsportur.

I kjakinum um hesa lég um burdardygga ferdavinnu verdur tad ofta sett upp soleidis, at ert td av
bygd, so ert tu fyri gjaldsportri. Bygdarfélkid verdur onkusvegna spent fyri gjaldsporturs-vognin hja
avisum festarum/ognarfélkum. Min varhugi er, at n6gv bygdarfélk als ikki eru fegin um hesi
portrini/gjaldsskipanirnar. Atgongdin til haga og natturuni er alt meira farin at snigva seg um
pengar. Men tad er ikki altid so lzett at tala at, td id tu byrt so teett saman og ert taett i familju, sum
vidurskiftini nu einaferd eru i Feroyum.

Ein tsunami av gjaldsportrum

At fleiri bandur geva ilt av szer, nu I6garuppskotid leggur upp til at banna gjaldsportur, er reettiliga
ofraettakent. Hetta visir greitt, at vit tiverri kunnu vaenta okkum eina tsunami av gjaldsportrum i
Feroyum komandi drini! Er hetta veruliga tad, vit ynskja okkum? Einar Fgroyar vid pikatradi, stopp-
skeltum og vaktarfdélki vid gardarlidini.

Eg havi hoyrt fleiri fgroyingar siga, at utlendingar — turistar — eiga at gjalda fyri at sleppa ut i
nattdruna. Og helst gjalda négv. Hetta er baedi dvinarligt og heimfgdisligt. Ti vit fgroyingar eru
sjalvir millum idnastu turistar. Vit dama ikki at siggja okkum sjalvi sum turistar, men tad eru vit, ta
vit vid dteljandi flogfgrum valfarta til Gran Canaria, Malorka, Barselona, Italia, Danmarkar og
adrastadni at ferdast, ganga, sola okkum, drekka vin, taka myndir av fittum hdsum og kiaedum &
snérinum, faa d-vitaminir, uppliva nattdruna og so framvegis. Eisini fgroyskir bgndur. Og so gerst
tad ikki sgrt pinligt at siggja somu félk gartera & sosialu midlunum um, hvussu skadilig hendan
innrasin av utlendskum ferdafélki er fyri Fgroyar...

Sveits, Skotland, Noreg og onnur

Okkara grannalond hava ikki gjaldsportur. @Il — baedi landsins borgarar og utlendingar — hava fritt
at fara i natturuni. Hesin reaetturin verdur vanliga nevndur alramannaraettur. Sjalv havi eg gingid i

natturuni uttanlands, m.a. Italia, Fraklandi, Eysturriki, Danmark og Noregi. Eg havi ongantid mett

einum gjaldsportri.

| Sveits hevur fria atgongdin hja folki til natturuna verid logarfest sidan 1907, og i Eysturriki vard
hesin raettur I6garasettur i 1920 unum. | Noregi bleiv alramannaraetturin stadfestur i Friluftsloven i
1957. Undan ti var norski alramannaraetturin 6skrivadar reglur, id véru grundadar & sidvenju. i
Skotlandi er drugv sidvenja hja folki at vera i nattaruni. | 2003 vard hendan sidvenjan formelt gsett
i 16g vid Land Reform (Scotland) Act. Eisini Sveriki, island og Finland hava alramannaraett, umframt
onnur lond.

[ veruleikanum er alramannaraettur ein aldargamal raettur, sum gevur folki grundleggjandi rattindi
at ferdast fritt i nattaruni. Hann er eins gamal og mannazettin, ti menniskju hava altid ferdast i
nattaruni, eitt nu til at veida, fiska, henta frukt/grenmeti, handla, flyggja undan figgindum o.s.fr.

Reglurnar og sidvenjurnar kunnu vera ymiskar fra landi til land, men grundleggjandi gevur
alramannaraetturin folki raett til at:

o ferdast i nattlaruni

o dvglja/hava tithald i nattaruni (t.d. tjalda)

e heysta (t.d. henta ber)

Raetturin er galdandi likamikid hver eigur lendid, og félk skulu hvgrki spyria um loyvi ella gjalda.
Alramannaraetturin hongur neyvt saman vid skyldum at vir6a natturuna og at fylgja dsetingum um
skynsaman atburd.

[ hesum londunum leggja myndugleikarnir stéran dent 4 at gera gédar ggtur, ti tey halda tad vera
umradandi at skapa og vardveita tilknytid millum folk og natturu. Tey hava lit &, at landbunadur
og vinnuliv hava so mikid gott hugflog, at tey duga at finna adra inntgkukeldu enn at seta eitt
gjaldsportur upp. Tibetur hava vit ndgv g6d demi i Feroyum um innovativar b@ndur, sum hava
loftad ferdavinnuni og gjert tad til ein vinnuveg at veita mat, natturuupplivingar vid ferdaleidara,
gisting o.a.

Skal eg sum festari hava ein bita av ferdavinnuni, ja so ma eg veita eina taenastu. Gjaldsportur er
nevniliga ikki ferdavinna. Gjaldsportur eru bara gjaldsportur.

Bendur visa javnan 3, at litid faest burtur ar landbunadinum, at fgroyski landbanadarstudulin er
négv minni enn i gdrum londum, og at kappingin ti er 6jgvn. Hetta er raett og eigur at gerast nakad
vid. Men hetta er nakad, sum skal skipast gjggnum landbinadarloggavu - og ikki vid gjaldsportrum.

Hver tossar, hvgr gongur, hvgr oydileggur?

Eg, eins og flestu f@royingar, vil vardveita nattiruna. Men vit eru nokk eitt sindur 6samd um, hvat
tad er, sum oydileggur. Seinastu arini hevur verid ein heldur arrogantur, almennur retorikkur, at gl
onnur folk enn béndin mala, tvassa, t@ssa og oydileggja. Ji, gongd avirkar. Men tad gera
lendisakf@r, seydabit, drudd, rustad hegn, grétbrot o.a. eisini. Skulu vit eymka okkum um
natturuna, so mugu vit taka ALT vid. Eisini okkara egnu oydilegging. Um vit lita okkum ikring at
hyggja eftir stgrstu sarunum i nattaruni, er kanska ein brgkpartur av sliti fra félki til gongu.

Sjalvandi skulu dbgtur gerast, har slit er i lendinum. Légin leggur upp til eitt nattaruverndargjald
(150 kr), sum utlendsk vitjandi skulu gjalda, ta id tey koma til Fgroya. Peningurin skal so bytast ut
til kommunur, bygdir og tey, sum varda av hggunum. Eftir minum tykki er hetta gjaldid owv litid til
gera og vidlikahalda gatur. Meira peningur ma leggjast i hendan kassan fra byrjan. Antin vid at
haekka nattaruverndargjaldid, ella vid at landid setur pening av a figgjarlogini.

Vit skulu eisini vera til reidar at avmarka vitjanir til stpd, har mett verdur, at nattaran er hott. i
januar kom nyggja Nattaruverndarldgin i gildi, og i henni eru ambod og heimildir at gera hesar
metingarnar. Men tad er umradandi, at neydugur peningur og orka er sett av, so hetta umradandi
arbeidid kann gerast.

Négv lond liva av fer6avinnu, men summastadni uppliva ibugvarnir, at tad eru ov négv ferdafélk.
Venedig i Italia er eitt dpmi. Hoast vit i Féroyum hava lutfalsliga fa ferdafélk, so eiga vit sum land
regluliga gera metingar av, hvussu nogv ferdafélk eitt lendi, ein bygd ella byarpartur tolir. Og so
seta atek i verk at minka um trystid.

Ov négvur barnagentuhugburdur



LM-099/2023

i uppskotinum um Ferdavinnuldg eru nakrar asetingar um ferdavinnuaetlanir, skilhaldsreglur og
trygd, sum kunnu vera eitt sindur ivasamar (grein 6, 9 og 11). Lagt ver8ur m.a. upp til (grein 6), at
gotur/leidir skulu torleika- og vadametast, at gki skulu kunna steingjast av trygdar ella
verndardavum. Eisini leggur grein 11 upp til, at summastadni skal bara vera loyvt at ferdast vid
stadkendum feraleidara, og at serliga vandamikil stgd skulu kunna vera stongd avisa tid & arinum
ella samdegrinum.

Sjalvsagt skulu félk vera varin i haganum, men hesar greinarnar tykjast at fara alt ov langt i
"barnagentuhugburdi”. Hver skal meta um, naer eitt stad er ov vandamikid at ganga? Ein bangin
kommunustyrislimur, sum heldur at alt oman fyri 400 metra hadd er vandamikid? Ella ein
landsstyrismadur, sum heldur tad vera ein dskikkur at ganga i haganum eftir klokkan 20 a kveldi?

Flestu fgroyingar duga at meta um trygd. Sjalvandi eru undandgk, men tey allarflestu duga at
braka vit og skil. Tad vildi verid sera 6heppid, um hesar nyggju reglurnar fara at forda fgroyingum i
at ganga i natturuni. Login ma undir ongum umstgdum fgra vid seer, at fgroyingar faa verri
raettindi og mgguleikar at fara i hagan enn frammanundan. So er litid vunnid.

Vinarliga
Oluva Zachariasen, festari i Hesti



